КОМИ РЕСПУБЛИКАСА ЙÖЗÖС УДЖÖН МОГМÖДÖМÖН ВЕСЬКÖДЛАНİН ЙЫЛЫСЬ ПОЛОЖЕНИЕ
Панас

Коми Республикаса йöзöс уджöн могмöдöмöн веськöдланін лоö Коми Республикаса олöмö пöртысь власьт органöн, коді вöчö уджöн могмöдан юкöнын государственнöй услугаяс кузя удж, тшöтш котыртö Коми Республикаын йöзöс уджöн могмöдан юкöнын государственнöй гарантияяс сетöм, мый урчитöма Россия Федерацияса законодательствоöн, Россия Федерациялöн субъектъясса олöмö пöртысь власьт органъяслöн компетенцияын.
Веськöдланінлöн медшöр могъяс

Веськöдланінлöн медшöр могъяс:

олöмö пöртны Коми Республикаын йöзöс уджöн могмöдан юкöнын государственнöй политикалысь медшöр туйвизьяс;

кыдз позьö öткодьджыкöн вöчны уджалан вынын коланлунсö да вöзйöмсö;

сетны уджтöмалысь гражданалы быдöнлы торъя социальнöй отсöг сы серти, кутшöм помка вöсна вошис уджыс да удж рынокын ыджыд-ö конкурируйтны верманлуныс.
Веськöдланінлöн медшöр удж

Веськöдланін сылын индöм могъяс серти вöчö татшöм удж:

видзöдö, кыдзи:

могмöдöны Коми Республикаса йöзöс уджöн могмöдан юкöнын государственнöй гарантияясöн;

босьтöны удж вылö урчитöм квота сери инвалидъясöс;

пасйöны инвалидъясöс уджтöмалысьясöн;

пасйö гражданаöс налы лöсялана удж корсьны отсалöм могысь да ужтöмалысь гражданаöс;
могмöдö йöзöс уджöн могмöдöм йылысь законодательство серти татшöм государственнöй услугаясöн:

отсалö корсьны гражданалы лöсялана удж, а удж сетысьяслы – бöрйыны колана уджалысьясöс;

отсалö социальнöя адаптируйтсьыны уджтöмалысь гражданалы удж рынокын;

вöчö мукöд удж Коми Республикаса законодательство серти.
